
Sfond 

1. Skont il-punt (737) tal-Linji Gwida tal-Unjoni Ewropea għall-għajnuna mill-Istat fis-setturi tal-

agrikoltura u tal-forestrija u fiż-żoni rurali mill-2014 sal-2020
1
 (“il-Linji Gwida”), dawn il-Linji 

Gwida huma applikabbli sal-31 ta’ Diċembru 2020. 
 

2. Fit-8 ta’ Settembru 2018, il-Kummissjoni nediet reviżjoni tal-Linji Gwida bil-għan li 

tissostitwihom b’Linji Gwida ġodda għall-perjodu 2021 sa 2027. It-tfassil ta’ dawk il-Linji Gwida 

ġodda se jiddependi ħafna fuq ir-regoli futuri applikabbli għall-appoġġ għall-iżvilupp rurali skont 

ir-Regolament propost dwar il-pjanijiet strateġiċi li għandhom jitfasslu mill-Istati Membri taħt il-

Politika Agrikola Komuni (PAK)
2
. Madankollu, il-proċedura leġiżlattiva għall-adozzjoni tar-

Regolament għadha pendenti, u l-att bażiku u r-regoli delegati u ta’ implimentazzjoni marbuta ma’ 

dan mhux se jiġu adottati fil-ħin għall-implimentazzjoni tal-leġiżlazzjoni l-ġdida mill-1 ta’ Jannar 

2021. Għalhekk, il-Parlament Ewropew u l-Kunsill adottaw ir-Regolament [.../...]
3
 li jistabbilixxi 

ċerti dispożizzjonijiet tranżizzjonali biex tiġi żgurata l-kontinwità tal-appoġġ tal-PAK taħt il-

kundizzjonijiet tal-qafas legali eżistenti wara l-31 ta’ Diċembru 2020 sal-31 ta’ Diċembru 2021. 

Id-dħul fis-seħħ tal-leġiżlazzjoni l-ġdida tal-PAK u dak tar-regoli riveduti dwar l-għajnuna mill-

Istat għandhom ikunu simultanji, u għalhekk huwa xieraq li jiġi estiż il-perjodu ta’ applikazzjoni 

tal-Linji Gwida sal-31 ta’ Diċembru 2021. 
 

Emenda 

 

3. L-ewwel sentenza tal-punt (737) tal-Linji Gwida tal-Unjoni Ewropea għall-għajnuna mill-Istat fis-

setturi tal-agrikoltura u tal-forestrija u fiż-żoni rurali mill-2014 sal-2020 hija sostitwita b’dan li 

ġej: 

“Dawn il-Linji Gwida huma applikabbli sal-31 ta’ Diċembru 2021.”. 

                                                           
1
 ĠU C 204, 1.7.2014, p. 1. 

2
Proposta għal Regolament tal-Parlament Ewropew u tal-Kunsill li jistabbilixxi regoli dwar l-appoġġ għall-

pjanijiet strateġiċi li jridu jitfasslu mill-Istati Membri taħt il-Politika Agrikola Komuni (il-Pjanijiet Strateġiċi tal-

PAK) u ffinanzjati mill-Fond Agrikolu Ewropew ta’ Garanzija (FAEG) u mill-Fond Agrikolu Ewropew għall-

Iżvilupp Rurali (FAEŻR) u li jħassar ir-Regolament (UE) Nru 1305/2013 tal-Parlament Ewropew u tal-Kunsill u 

r-Regolament (UE) Nru 1307/2013 tal-Parlament Ewropew u tal-Kunsill (COM(2018) 392 final). 
3
 Ir-Regolament (UE) [.../...] tal-Parlament Ewropew u tal-Kunsill ta’ [...] li jistabbilixxi ċerti dispożizzjonijiet 

tranżizzjonali għall-appoġġ mill-Fond Agrikolu Ewropew għall-Iżvilupp Rurali (FAEŻR) u mill-Fond Agrikolu 

Ewropew ta’ Garanzija (FAEG) fis-sena 2021 u li jemenda r-Regolamenti (UE) Nru 228/2013, (UE) 

Nru 229/2013 u (UE) Nru 1308/2013 fir-rigward tar-riżorsi u d-distribuzzjoni tagħhom fir-rigward tas-sena 2021 

u li jemenda r-Regolamenti (UE) Nru 1305/2013, (UE) Nru 1306/2013 u (UE) Nru 1307/2013 fir-rigward tar-

riżorsi u l-applikazzjoni tagħhom fis-sena 2021 (ĠU L [...]). 


